








2530 Crystal Drive Arlington, Virginia 22202

 د روان کال د جنوري په 15 نیټه مې د مخدره توکو د نړیوال کنترول لپاره د سنا د کمیټې په وړاندې 
 بیانیه ورکړه او په افغانستان کې د مخدره توکو د کنترول په برخه کې د متحده ایالاتو هڅه مې د تشویش 

وړ وباله. متحده ایالاتو 10$ میلیارده ډالره په داسې پروګرامونو لګولي دي چې موخه یې، لږ تر لږه یوه برخه 
یې، د مخدره توکو په وړاندې مبارزه وه. افغان بزګران تر اوسه لا هم، د خپل عصري تاریخ د هر وخت څخه 
 زیات کوکنار کري. د مخدره توکو قاچاق په افغانستان کې د متحده ایالاتو او نړیوالو ډونرانو د پانګه اچونې 

په وړاندې د خطر یو له ډیرو سترو عواملو څخه دی. 
 سیګار په دې ربعه کې یوه نوې پلټنه پیل کړې تر څو معلومه کړي چې د متحده ایالاتو مرستې تر کومه حده 
 د افغانستان د مخدره توکو ضد پولیسو د ولایتي واحدونو په رامنځته کولو کې مرسته کړې ده. سیګار همدارنګه 

په پلان کې لري چې د متحده ایالاتو د مخدره توکو ضد هڅو په اړه یوه هراړخیزه پلټنه وکړي تر څو معلومه کړي 
چې د متحده ایالاتو فنډونه څنګه مصرف شوي، د متحده ایالاتو په فنډ پروګرامونو تر کومه حده خپل اهداف 

ترلاسه کړي، او دا چې یاد پروګرامونه تر کومه حده په یوه تړلي او همغږي ستراتيژي کې ځای په ځای شوي دي.
ما پدې ربعه کې دوه اونۍ په افغانستان کې تیرې کړې چې په دې موده کې مې د پروژو څخه لیدنه وکړه 
او د امریکايي او نړیوالو چارواکو سره مې خبرې وکړې او همدارنګه د افغان خلکو سره مې د هغو ننګونو او 
ستونزو په اړه خبرې وکړې چې د متحده ایالاتو او ایتلافي ځواکونو له وتلو څخه وروسته مخ کیږي. د هر چا 
سره مې چې خبرې وکړې 2014 کال ته یې د یو محوري کال په سترګو کتل چې په دې کې به دا معلومه شي 

چې د متحده ایالاتو بیارغونیزې هڅې تر کومه حده توانیدلي چې د یو مسول حکومت او وده کونکی اقتصاد 
 لپاره د اساس او بنسټ تیږه کیږدي. سیګار د امنیت، حکومتولي، اقتصادي پراختیا، مخدره توکي، اداري فساد 
 او همدارنګه د بودیجې په چوکاټ کې د مرستو په برخه کې اساسي مسایل په ګوته کړي. د دې هر یو ساحو 

په اړه زمونږ کارونه روان یا هم په پلان کې دي. 
 سیګار همدارنګه په دې اړه خپله ژوره انديښنه ښودلې ده چې د متحده ایالاتو د پوځي او ملکي شتون 

 د کمیدو سره به د څارنې او نظارت کارونه له خنډ سره مخ شي. د همدې لپاره، سیګار په فبروري میاشت کې 
د متحده ایالاتو د سولې انسټيټیوټ په ملګرتیا سره یوه غونډه جوړوي تر څو هغه غوره لارې په ګوته کړي چې 
کولی شي په ناامنه سیمو کې د لرې فاصلې څخه اداره او څارنه ترسره کړي. سیګار به خپله نتیجه ګیري دولتي 

ادارو او غیر دولتي موسسو ته د ماخذ په توګه خپره کړي.
په دې ربعه کې زه یو ځل بیا لکه څنګه چې په ورستی درېو درې میاشتنی راپورنو کې څرګنده کړې وه د 

متحده ایالاتو د پوځ. د تعلیق او مخنیونې پالیسیو په اړه خپله اندیښنه څرګندوم. د پوځ لخوا د هغه قرارداد کونکو 
د تعلیق او مخنیوني څخه چې د جنګیالیو سره مرستې کوي، یوازې پدې پلمه سرغړونه کول چې د دې سپارښتنو 

 معلومات په ډلبندي شوې بڼه وړاندې شوي نه یوازې په قانوني ډول غلط کار دی بلکه د سالمې عامه پالیسۍ او 
د ملي امنیت له اهدافو سره هم سمون نلري. زه بیا هم د کانګرس څخه غوښتنه کوم تر څو دغه ناسمه پالیسي 

بدله کړي او د پوځ د تعلیق او مخنیونې په پروګرام کې د سم قضاوت او تحلیل حاکمیت ته وده ورکړي. 
دا درې میاشتنی راپور هغه خطرونه او شکونه په ګوته کوي چې د دې محوري کال په ترڅ کې د متحده 
ایالاتو د بیارغونیزو هڅو په وړاندې واقع کیږي. د متحده ایالاتو د وتلو سره سم، پلي کونکي ادارې او د څار 

ارګانونه په خپلو بیارغونیزو پروګرامونو د تیر په پرتله لږ نظارت کولی شي. اغیزمنه څارنه هیڅکله هم د روان 
وخت په اندازه مهمه نه وه. زه به د پلي کونکو ادارو او نورو څارونکو ارګانونو او همدارنګه د کانګرس سره 
خپل کار ته ادامه ورکړم تر څو یقیني کړو چې د افغانستان د بیارغونې په برخه کې د متحده ایالاتو عظیمه 

پانګونه نه ضایع کیږي.

په درناوی، 

جان اف ساپکو
د افغانستان د بیا رغونې لپاره ځانګړی عمومي مفتش






























































































































































































































































































































































































































































































